
క. ధర శాలివాహనుం డను

నరనాయకమౌళి పెనుప నలువై విభవా

కరము ప్రతిష్ఠానం బను

పుర మలరు న్వేల్పుఱేనిప్రోలుం బోలన్. 5



క. అప్పురిఁ గుబేరుకలిమికి

దప్పులు ఘటియించు సోమదత్తుం డనుపే

రొప్పు నొకవైశ్యుఁ డలరుఁ గ

కుప్పటలిని గీర్తివల్లికోటులు ప్రాకన్! 6



సీ. నవరత్నములు సువర్ణమును వెండియును లో

హాంతరములు పటలాంశుకములు

గోవజవ్వాది కుంకుమపూవు పచ్చక

ప్పురముఁ బన్నీరుచెంబులుఁ బటీర

తరుఖండపటలి యందలపుఁ గొమ్ములు జల్లి

సవరము ల్పాదరసంబు జాజి

యింగువ లేలాలవంగము లోడపోఁ

కలును గోరోచనగంధకములు

తే. కొచ్చికుక్కలు మానిసిక్రోఁతు లరిది

పంచెవన్నెలచిలుకలు బహువిధముల

పారువాతిన్నె లిఁకమీఁద బలుక నేల

పొదలు వానింటఁ బులిజున్ను మొదలుగాఁగ. 7



క. ఈళయు ముమ్మెంగియు బం

గాళము పైగోవ మొదలుగాఁ బొదలెడుద్వీ

పాళిఁగలసరకు లాతని

కౌలున దిగు మాట నిజముగలవాఁ డగుటన్. 8

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

